Հ Ի Մ Ն Ա Վ Ո Ր ՈՒ Մ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2026 ԹՎԱԿԱՆԻ ՄԱՐՏԻ 19-Ի ԹԻՎ 325-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
ՀՀ կառավարության որոշման նախագծի 

Հայաստանի Հանրապետության տարածքային կառավարման և ենթակառուցվածքների նախարարության «Էներգետիկայի գիտահետազոտական ինստիտուտ» փակ բաժնետիրական ընկերության (այսուհետ՝ Ընկերություն) «էներգակարգաբերում» մասնաճյուղն՝ իր գործունեությունն իրականացնում է վերջինիս սեփականության իրավունքով պատկանող ք․ Երևան, Արաբկիր Այգեձորի փողոց 67 հասցեում (այսուհետ՝ Գույք 1)։ 
ՀՀ կառավարության 2025 թվականի N 325-Ա որոշմամբ սահմանվել է, որ ՀՀ ՏԿԵՆ «Էներգետիկայի գիտահետազոտական ինստիտուտ» փակ բաժնետիրական ընկերության «Էներգակարգաբերում» մասնաճյուղին սեփականության իրավունքով պատկանող քաղ․ Երևան, Արաբկիր, Այգեձորի փողոց 67 հասցեում գտնվող գույքը (այսուհետ՝ Գույք) պետք ընկերության կանոնադրական կապիտալը նվազեցման ճանապարհով հետ վերցվի ընկերությունից և սեփականության իրավունքով փոխանցվի Հայաստանի Հանրապետությանը։
Գործընթացի իրականացման ընթացքում պարզվել է, որ Գույքը հաշվառված է «Էներգետիկայի գիտահետազոտական ինստիտուտ» փակ բաժնետիրական ընկերության «էներգակարգաբերում» մասնաճյուղի անվամբ, սակայն վերջինս չունի կանոնադրական կապիտալ։ 
[bookmark: _GoBack]Ընկերությունը գրությամբ տեղեկացրել է, որ արտադրական մասնաճյուղի 1-ին հարկում անհրաժեշտ է իրականացվեն շինարարական աշխատանքներ, որից հետո միայն 4-րդ հարկում առկա լաբորատորյանները տեղափոխել և տարածքը հանձնել Հակակոռուպցիոն կոմիտեին, ուստի անհրաժեշտ է երկարաձգել տարածքի հանձնման ժամկետները։ 
Ընկերությունը գրությամբ տեղեկացրել է նաև, որ Գույք 1-ի արտադրական մասնաճյուղի 4-րդ հարկի մակերեսը կազմում է 701,3 քառ․ մետր, ինչով պայմանավորված անհրաժեշտություն է առաջացել փոփոխություն կատարել նաև Որոշման 4-րդ կետում «699,5» թիվը փոխարինելով «701,3» թվով, իսկ «1510» թիվը փոխարինել «1508,2» թվով։
Ներկայացված Նախագծով առաջարկվում է նվազեցնել «Էներգետիկայի գիտահետազոտական ինստիտուտ» փակ բաժնետիրական ընկերության կանոնադրական կապիտալ և վերանայել Որոշմամբ սահմանված մի շարք կետերի կատարման ժամկետներ։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Նախագծի ընդունման արդյունքում հնարավորություն կստեղծվի Ընկերության սեփականություն հանդիսացող գույքը հաշվառել ՀՀ սեփականություն և դրա մի մասը տնօրինել պետության կարիքների համար, որը բխում է ՀՀ կառավարության 2021-2026թթ. ծրագրի պահանջներից։ 
«Հայաստանի Հանրապետության կառավարության 2026 թվականի մարտի 19-ի թիվ 325-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների ավելացում կամ նվազեցում չի առաջացնի:




